
Tá COMHAR faoi chomaoin ag COGG  
as maoiniú a chur ar fáil don iris seo

2 3

Eagarfhocal
 
Fáilte romhaibh, a léitheoirí, chuig 
Comhar Óg 15. 

Tá súil agam go bhfuil gach duine slán, 
sábháilte agus – in ainneoin na srianta 
ar fad - go bhfuil sibh go léir ag baint 
taitneamh as a bheith ar ais le bhur 
gcairde ar scoil. 

Tá saothar iontach le léamh san 
eagrán seo de Comhar Óg - dánta, 
scéalta, léirmheasanna agus ailt a 
bhuaigh duaiseanna Oireachtais 
in 2020 - chomh maith le roinnt 
dánta a tháinig chugainn roimh an 
dianghlasáil. Baineann cuid de na 
dánta sin leis an gcomórtas a bhí 
againn ag tús 2020. Cé nár bhuaigh na 
dánta duaiseanna bhí ardchaighdeán 
ag baint leo (agus beidh dánta eile 
ón gcomórtas sin le léamh sa chéad 
eagrán eile). 

Tá scéalta anseo faoi Chóivid-19, an 
víreas a d’athraigh saol gach duine 
ar domhan i mbliana. Scéal amháin 
anseo ó dhuine a rinne – nó nach 
ndearna – an Ardteist. Caithfidh mé 
a rá go n-aontaím léi. Ní ghuífinn 
Ardteist 2020 ar aon dalta eile go deo. 

Táim cinnte go bhfeicfimid a 
thuilleadh dánta agus scéalta faoin 
mbliain aisteach seo amach anseo. 

Bígí ag scríobh agus seolaigí dánta, 
léirmheasanna, scéalta, ailt nó pictiúir 
chugainn ag gno@comhar.ie  

Tá súil agam go mbeidh saothar ón 
gcomórtas próis a d’fhógraíomar i mí 
Mheán Fómhair le feiceáil sa chéad 
eagrán eile. 

Áine Ní Ghlinn 
Eagarthóir 

Ar an bhFarraige
Buille ar bhuille, gáir ar gháir, tonn ar thonn
Saothar orainn beirt ar thóir na n-iasc le fonn
Amach go doimhin sa bhfarraige
An bád ar ancaire i measc na gcarraigeacha

Suaimhneas aoibhinn na mara
Á shú isteach agam féin is mo chara
Sinn ag prapáil chun scaoileadh leis an ndorú
Ach b’ansan díreach a tharla an gortú

Ceangailte ina lámh a chuaigh an duán
Gach aon liúirigh is béicigh aige, a leithéid de ’madán
Ach dheineas an beart, mo ghéaga lán de neart
Tharraingíos amach é go cáiréiseach, is é a bhí ríméadach

Seo linn arís ag iascach ar dalladh
Na maicréil úra ag teacht gan staonadh
Léim draíochtúil an bhurdáin le hais an bháid … fé cheathair
A thug dúinn misneach is abhaile linn arís - mé féin is m’athair 

Sibéal Ní Shéaghdha, Baile an Fheirtéaraigh,  
Co Chiarraí. 
Bhuaigh an dán seo Duais Oireachtais 2020

Níl dabht ar bith faoi ach gurb í 
Ardteist na bliana 2020 an ceann is 
neamhgnáthaí a tharla riamh, nó gabh 
mo leithscéal, nár tharla riamh! 
Is é seo an chéad uair ó 1925 a cuireadh 
scrúdú na hArdteiste ar ceal. Cinneadh 
conspóideach a bhí ann le tionchar 
aige ar 60,000 duine ar fud na tíre. 
Ar ndóigh, tógadh an cinneadh mar 
thoradh ar an bpaindéim idirnáisiúnta. 
Chuala mé an nath Ardteist Chovid in 
úsáid cúpla uair le déanaí agus mar 
dhalta Ardteiste seo mo dhearcadh 
ar an scéal. Tá súil le Dia agam nach 
mbeidh mo leithéid ann arís! 

 Is ait an mac an saol ach is aistí fós na 
hathruithe a thagann ar an saol. An uair 
dheireanach a leag mé cos taobh istigh 
de bhallaí na scoile ná an 12ú Márta. 
Bunáite mí tar éis na mbréagscrúduithe 
ag an am sin agus bhí muid fós ag 
fáil torthaí ar ais. Bhí muid dírithe go 
hiomlán ar na scrúduithe a bhí amach 
romhainn agus muid ag iarraidh na 
torthaí a bhí faighte a fheabhsú. Bhí na 
cloigne sáite sna leabhair.  Ag an am sin 

shíl muid go ndúnfaí na scoileanna an 
tseachtain dár gcionn ar feadh coicíse ar 
a mhéid. 

Gnathrang corpoideachais i lár 
cluiche cispheile a bhí ann nuair a 
d’fhógair an Taoiseach go mbeadh na 
scoileanna ag dúnadh an lá sin.

Isteach sa halla le cailín as rang eile 
agus d’inis sí an scéal dúinn. Bhain 
sé stangadh aisteach asainn. Go dtí 
sin an imní a bhí orm ná go raibh 
bréagbhéaltriail le déanamh agam sa 
bhFraincis! Is iomaí triail a bhí amach 
romhainn ach ní raibh mórán bainte ag 
an bhFraincis leo! 

 Tháinig an chéad leid nach mbeadh 
ardteist na bliana seo ar nós blianta 
eile nuair a scriosadh na béaltrialacha 
i Mí Márta. Caithfidh mé a admháil 
gur bhain an cinneadh sin siar asam. 
Bhí obair dhian déanta sna ranganna 
Gaeilge agus Fraincise. Bhíos tar éis mo 
chumas labhartha F raincise a fheabhsú 
agus bhí líofacht agam. Ar lámh amháin 
chuir sé as dom nach mbeadh mé in 
ann an obair agus an líofacht a léiriú 

Ardteist Covid  
(ní hé An Gnáthrud é) 

ach mhothaigh mé go raibh faoiseamh 
ag baint leis. Ar a laghad bhí cinneadh 
déanta agus bhí deireadh le himní 
maidir le coinníollacha scrúdaithe, 
D’fheadfaí neamhaird a dhéanamh de 
na scéalta  go mbeadh an scrúdú déanta 
ar Zoom! 

 Tháinig saoire na Cásca. Bhí mé 
spíonta. Bhí  ranganna againn ar 
“microsoft teams” chuile lá, chomh 
maith le hobair agus staidéar as ár 
stuaim féin.  Thug mé faoi deara go 
raibh sé míle uair níos deacra briseadh 
a thógáil is tú ag obair ón mbaile. 
Mhothaigh mé go dona mura rabhas 
ag staidéar agus ní raibh sé réalaíoch 
an lá uilig a chaitheamh ag an deasc. 
Bhí dúshlán ann mar nach raibh mé in 
ann am a chaitheamh le mo chairde. 
D’aontódh siad liom gur mhothaíomar 
uilig go rabhamar i ngéibhinn. Bhí 
mé i mo shuí os comhar ríomhaire ag 
breathnú trí leathshúil ar an scáileán 
gan mhothú ná spreagadh scaití. Tá 
an-difríocht idir rang ar scoil agus ar 
“teams” nuair nach bhfuil an micreafón 



4 5

Dúchas 
Is furasta straeáil ón dúchas, 

an Domhan craptha 
Fad é féin, anois, giorraithe. 

 
Tá na bróga siúil míshocair  
tugtar cead a gcinn dóibh 

‘s moltar go hard a bhfiosracht 
Ach is minic gur mearbhall  
toradh an éadromchosachta

 
Aireach 

ag barr na céibhe 
ballasta báid ag aistriú lámha 

brící luaidhe, ruaim mheirgeach 
síneadh agus glacadh -

seo chugam é, ó lámha m’athar … 
 

Cromtha 
Ag iompú fód móna 

Droim mar chlár, ach cor ann, 
cruth nádúrtha anois. 

Ar feadh nóiméid, 
suaimhneas mar a luíonn  

     an chré faoi leaba m’ingne 
 

Báite 
Sin an maide rámha i mo bhos 
obair tiomána ar nós ceoldráma  

       ar thóir comhuaineachta fhoirfe 
idir ghíoscán ‘s análú 
síneadh ‘s tarraingt 

Toirneach go dtagann an ciúnas rialta: 
Adhmad faoi uisce – 

sos. 
 

Is sa ngníomh, nuair atá sé socair, 
a thugann duine suntas don dúchas

Lonnaithe ann
Cinnteacht, teanntás 

muinín sa rud a chuaigh thart 
fírinne ‘s cúis faoi láthair

 
(Ní trína thoil féin) 

tá buaine an dúchais mar  
fhaoiseamh don duine aonarach 

 
Brian Mac Donncha  

An Cheathrú Rua, Co. na Gaillimhe 
Bhuaigh an dán seo  

Duais Oireachtais 2020

lasta ag éinne! Bealach nua le 
clab a dhúnadh! 

  An chéad seachtain den 
Cháisc d’fhógair an tAire 
Oideachais go mbeadh 
scrúduithe scríofa na hArdteiste 
curtha ar athló. Bhí siad anois 
le tosú ar an 29ú Iúil, dhá 
mhí níos déanaí ná mar a bhí 
riamh cheana. Faoin am sin bhí 
tromlach scoláirí na tíre trína 
chéile. Ní raibh tuairim againn 
faoi chlár ama na scrúduithe 
agus anuas air sin bhí imní 
orainn faoi chúrsaí coláiste. Bhí 
an deireadh i bhfad uainn agus 
muid ag obair mar spailpíní i 
gcladaigh fhiáin an oideachais. 

 Ní raibh aon éalú ón gcur 
ná ón gcúiteamh maidir leis 
na scrúduithe stáit. Bhí chuile 
mhac máthar agus iníon athar 
ag tuairimíocht. Níor chabhraigh 
sé go raibh na meáin go síoraí 
seasta le teoiricí nua faoi gach 
plean éagsúil a d’fhéadfadh 
tarlú. Dhún mé suíomhanna 
nuachta ar m’fhón. Bhí siad do 
mo chur soir! Ní raibh suim dá 
laghad agam sna tuairimí a bhí 
acu muna raibh sé deimhnithe 
ag an Aire é féin. Theastaigh 
uaim an nuacht a chloisteáil ó 
bhéal an asail! 

 Ní féidir a shéanadh ach 
go raibh an tAire ag snámh 
in aghaidh easa le linn na 
géarchéime seo. Aon chinneadh 
a rinne sé bhí grúpa éigin á 
cháineadh. Bhí brú ag teacht 
ó thuismitheoirí, múinteoirí, 
scoláirí agus polaiteoirí. Ar 
deireadh tháinig an lá cinniúnach 
ar an 8ú Bealtaine. An oíche 
roimh ré bhí Airí rialtais i 
mullach a chéile ag scaoileadh 
le RTÉ agus mar sin bhí tuairim 
éigin againn faoi céard a bhí 
romhainn. Ag féachaint ar 
Normal People a bhíos agus 
Páipéar 1, Béarla á dhéanamh 
acu, stop mé an clár le féachaint 
ar an Nuacht agus faoin am a 

Dhúisigh mé, snaidhm ar mo phutóg. Faoin solas lag, thug 
mé faoi deara go raibh rud éigin aisteach mar gheall ar mo 
sheomra leapa inniu. Bhreathnaigh an tsíleáil chomh hard 
sin agus na cuirtíní cosúil le cuirtíní ar stáitse. 
Bhreathnaigh mé romham. Bhí carn mór millteach stocaí ag 
bun mo leapa, drochbholadh uathu. Stocaí bréana! Ní raibh 
aon rud as an ngnách ansin. Dhún mé mo shúile. Bhí mo 
bholg trí chéile. Tharraing mé an phluid mórthimpeall orm. 
“Bhuf! Bhuf! Bhuf! “ 

Chuala mé na madraí ag tafann go hard sa chúlghairdín. 
Bhí mé i mo lándúiseacht anois. Theastaigh uathu dul 
amach ag siúl. Bhí coill mhór díreach laistiar den teach 
agus neart spáis ann do na madraí: Everest, Monty agus 
Blanche ar Alsáisigh iad, chomh maith le hIúpatar, madra 
San Bearnard. 

Fuaireamar Iúpatar le déanaí ó m’Aintín Eibhlín. Bhí sise 
tar éis é a fháil don Nollaig. Bhí sé chomh gleoite le teidí 
nuair a fuair sí é ar dtús ach ba ghearr gur fhás sé chomh 
mór le béar. Ní raibh an spás aici a thuilleadh dó mar 
theastaigh uaithi turgnamh cócaireachta a dhéanamh sa 
chistin. Bhíodh Iúpatar i gcónaí ag prislíneacht anuas ar a 
cuid trealaimh. Ní fhéadfadh Aintín Eibhlín é a choinneáil 
ina hárasán beag níos mó. 

Ar an drochuair, bhí Iúpatar fós lán gaoithe. Níor thug 

m’aintín ach pónairí soighe dó ar feadh míosa – bhí sí ag 
déanamh iarracht Veigeanáir a choinneáil.

Bhí na madraí ag tafann fós. Sheas mé ar mo leaba. 
Bhraith mé go raibh mé i mo sheasamh ar imeall aille. Bhí 
doras an tseomra leapa rófhada uaim. Bhí mo phluid ghorm 
chomh mór leis an loch sa choill. Tháinig meadhrán cinn 
orm. Ar fhás gach rud thar oíche? Smaoinigh mé ar cad a 
thit amach tráthnóna inné nuair a thug mé cuairt ar Aintín 
Eibhlín le hIúpatar. 

“Tá meáchan caillte ag Iúpatar,” arsa Aintín Eibhlín liom. 
“Tá sé ag déanamh go han-mhaith. Téimid isteach sa 

choill gach lá agus is breá leis é,” a dúirt mé. “Réitíonn sé go 
maith le hEverest, Monty agus Blanche.” 

“Tá sé fós an-trom. Ullmhóidh mé smúdaí speisialta dó.” 
Thaitin réim bia sú glas le m’aintín. 
“Ar éirigh leat cloí leis an aiste bia véigeáin?” a 

d’fhiafraigh mé di. 
“D’éirigh liom ar dtús,” ar sí agus í ag bogadh thart sa 

chistin, “Ach is breá liom bainne seacláide. Bhí na cnaipí 
seacláide báine ar lascaine tar éis lá Vailintín! Cheannaigh 
mé a raibh sa siopa. Ina ainneoin sin, ba bhreá liom go 
bhfanfadh Iúpatar ina veigeán.” 

Rinne mé gáire. “Ní féidir le hIúpatar seacláid a ithe ar 
aon nós!” 

Iúpatar 

thosaigh mé arís, dúirt mé liom féin 
“A chailín báire, ní bheidh tusa ag 

déanamh an gnáthrud”. 
An lá dár gcionn nuair a 

fógraíodh go raibh Ardteist 2020 
ar ceal, ní raibh iontas orm ach 
bhí mé trína chéile ar aon chuma! 
Deirtear sa mbéaloideas go bhfuil 
draíocht ag baint leis an uimhir 3 
agus b’fhéidir go bhfuil an ceart 
acu, mar, leis an tríú fógra a rinne 
an tAire dheimhnigh sé an nuacht 
go raibh an Ardteist ar ceal. Bhí mé 
réidh, na gráid ríofa. Ní raibh mé i 
ngéibhinn níos mó. 

  Leis an Ardteist tagann deireadh 
leis an hurlamboc ar scoil. Bíonn 
ceiliúradh ann, Aifreann agus cóisir. 
Faraor, ní raibh sé sin i ndán dúinn 
mar rang. Ni raibh deis cheart 
againn slán a fhágáil ag an scoil, ag 
an áit inar chaith muid sé bliana, 
inar fhás muid suas, agus an áit a 
chuir muid ar bhóthar ar leasa. Tá 
mé buíoch go raibh muid in ann 
slán a fhágáil leis na múinteoirí 
ar Zoom. Is deacair a chreidiúint 
gurb é an Déardaoin sin i mí Márta 
an uair dheireanach a d’fhreastail 
muid ar an scoil. Ba thriail é a 
tháinig aniar aduaidh orainn. 

 D’athraigh an Covid an saol fud 
fad na cruinne. Tharraing sé le 
chéile muid, go háirithe anseo in 
Éirinn. Maidir le cúrsaí Ardteiste 
mhúin gá seift do na múinteoirí 
agus do na scoláirí.  Bhí ar gach 
duine foghlaim conas foghlaim ar 
líne agus faoi chomhoibriú. Fuair 
beagnach gach duine seachas 
Trump amach gur ar scáth a chéile 
a mhaireann muid. D’fhoghlaim 
muid  téarmaíocht nua nach raibh 
ann in Eanáir 2020.
É sin ráite ní bheinn ag guí Ardteist 
idir lúibíní ar aon scoláire go deo 
arís! 

Siobhán Ní Neachtain
Baile na hAbhann, Co na Gaillimhe
Bhuaigh an saothar seo Duais 
Oireachtais 2020

Ní rómhinic a léimse leabhair 
Ghaolainne lasmuigh den scoil, cé gurb 
í an Ghaoluinn a bhíonn agam ag a’ 
baile, ach táim chomh sásta anois gur 
chuireas romham an leabhar aoibhinn 
seo, Samson, a léamh. Fuaireas 
ana-shásamh ar fad ann agus táim 
ana-bhuíoch ar fad dem’ chomharsa 
chneasta a chuir é fém’ bhráid.  Ní 
hamháin nach rabhas ábalta an scéal 
seo a leagan síos chomh luath is a 
thógas im’ ghlaic é ach tá fonn orm a 
thuilleadh léitheoireachta as Gaoluinn a 
dhéanamh dá bharr! 

Is breá lem’ chroí madraí, táim leáite 
in airde ar fad ar an ngadhar atá agam 
féin, Fionnaí, mar sin bhíos ana-thógtha 
ar fad leis an tuairim gurb é an madra 
Samson a bhí mar phríomhcharachtar 
sa scéal seo.  Tá ana-shuim agam 
chomh maith i ngaisce an taiscéalaithe 
Ciarraíoch Tom Crean agus ina chuid 
eachtraíochta san Antartach.  Bhímis ag 
plé a chuid éachtaí sa rang staire ar scoil 
anois is arís (nuair a bhíomar ar scoil!) 
agus ní mhairimse rófhada óna bhaile 

dúchais agus ón dtigh tábhairne cáiliúil 
in Abhainn an Scáil, The South Pole Inn, 
as a dtáinig sé. 

 Tá an scéal so suite sa tigh san thiar 
in 1928 agus an gadhar huscaí, Samson, 
a bhí i dteannta Chrean ar cheann dá 
thurasanna in iarracht an Mhol Theas 
a bhaint amach, ag eachtraí scéal an 
turais do mhadra eile, Skip, cois tine.  
Ráinig sé go raibh Skip tar éis gabháil an 
doras isteach go dtí an tigh tábhairne i 
dteannta a úinéara.  

Cheapas go raibh sé seoigh amach 
agus an-chliste go bhfuaireamar 
amach fé chrógacht agus fé eachtraí 
dainséaracha Crean tríd an gcomhrá so 
a bhí idir Samson agus Skip cois tine. Ag 
an am céanna bhí Crean i mbun comhrá 
le húinéir Skip ag an gcuntar sa bheár.  
Thug Samson ana-phictiúr do Skip ar cé 
chomh deacair agus dúshlánach agus 
a bhí sé dóibh ar an turas diamhair seo 
agus iad teanntaithe ag an bhfuacht, 
ag an sneachta is ag an ndainséar.  
Cuimhnigh ná raibh aon tuiscint ag Skip 
ar an sneachta mar ná raibh a leithéid 

Veigeán! Seans dá laghad. Uibheacha agus tuinnín an 
bricfeasta ab fhearr leis. Níor luaigh mé é sin le hAintín 
Eibhlín.  

D’aimsigh sí gloiní nua ar an gcuntar. Bhí lipéad an 
tsiopa fós orthu. Ní raibh aon mhiasniteoir ag m’aintín 
ach ba cheart go nífeadh sí na gloiní roimh ré. 

Bhíodh an t-árasán beagáinín bunoscionn i gcónaí. 
D’ullmhaigh sí smúdaí agus chuir os ár gcomhair é. 
Bhí sí ar tí smúdaí a chur amach di féin nuair a thosaigh 

sí ag gáire. 
“Seo an deoch mícheart domsa! Bhí mise chun canna 

oráiste a fháil ón gcuisneoir. An mbeidh ceann agat?” 
“Ní bheidh, go raibh maith agat.” 
Níor thaitin deochanna súilíneacha liom ach bhí 

dearmad déanta aici air sin. 
“Ar mhaith leat pizza? Tá dhá cheann fágtha agus ba 

cheart iad a ithe roimh an lá inniu.” 
“Níor mhaith, go raibh maith agat.”  
“Íosfaidh mise iad, cuirfidh mé seacláid bhán orthu.” 
Fad is a bhí Aintín Eibhlín ag cur an oighinn ar siúil, 

bhlais mé an smúdaí searbh. Bhí sé cnapánach agus blas 
an fhéir le brath air. Shílfeá gur scúp as an bplanda pota a 
bhí ann. Thug mé na deora deireanacha d’Iúpatar ach ní 
raibh sé ábalta mórán a ól as an ngloine. 

“Is mithid dom féin agus Iúpatar imeacht,” a dúirt mé 
ansin. “Beidh an dinnéar ullamh sa bhaile.” 

Is beag a bhí ar eolas agam nach domsa a bhí an 
smúdaí, ach gur posóid le haghaidh Iúpatair a bhí ann, 
chun cabhrú leis meáchan a chailleadh. 

Ní raibh mo sheomra tar éis fás. Bhí mise tar éis 
crapadh! Bheadh Mam agus Daid ar buile le hAintín 
Eibhlín! 

Rug mé ar stoca ag bun na leapa agus greim agam ar 
mo ghaosán. 

Pharaisiútáil mé síos go dtí an t-urlár. 
An ghné is dearfaí den scéal ná go raibh mé róbheag 

anois le dul chuig an bhfiaclóir agus ní bheadh orm 
glanadh suas i ndiaidh na madraí, nó bhí súil agam nach 
mbeadh. 

Bhí mo dheirfiúr tar éis rothar de chuid a bábóige a 
fhágáil sa halla. Léim mé in airde air gan aon rómhoill. 
Rinne mé mo bhealach chun na cistine. Bhí súil agam go 
mbeadh Mam agus Daid in ann leigheas a dhéanamh. 
Níorbh é seo an chéad phosóid a rinne m’Aintín Eibhlín! 
 
Fionnán Ó Baoighill, Baile Átha Cliath 4
Bhuaigh an saothar seo Duais Oireachtais 2020

   Léirmheas: 

 SAMSON
  le Brian Ó Gráinne

Gearradh  
na gCrann

Gearradh na gcrann
An rud atá ann  
Ná feall ar fhána Fódhla 
Gan trácht ar an gcrann
An seanduine mall 
Le feas gan sárú ina ghéaga 
   
Is feall é ar éin 
Is ar thíortha i gcéin  
Is ar éisc fé na tonnta 
Sa bhfarraige 
Ach níos mó ná sin
Is feall é orainne 
Sin muintir na tíre seo, Éire 
 
Amhlaoibh Ó Síocháin Ó Beoláin, Mainistir 
Fhearmaí, Co Chorcaí 
Bhuaigh an dán seo Duais Oireachtais 2020

feicthe aige riamh in Abhainn an Scáil 
go dtí san! 

Bhí tuiscint an-doimhin idir Samson 
agus a mháistir Tom Crean.  Bhí an grá 
a bhí eatarthu agus an meas mór a bhí 
acu ar a chéile chomh soiléir le linn an 
bhabhta scéalaíochta idir Samson agus 
Skip. Mhínigh Samson do Skip go raibh 
Crean cróga thar chróga agus “nár chuir 
rud beo nó neamhbheo isteach air”.   
Nuair nár thuig Skip canathaobh go 
mbeadh daoine ag tabhairt fé dhúshlán 
chomh dainséarach leis seo thug 
Samson ana-mhíniú dó ar an iomaíocht 
agus an sárú a bhíonn idir daoine.  
D’eachtraigh sé “go mbíonn fearaibh i 
gcónaí in iomaíocht lena chéile sa saol 
ag iarraidh dúshlán a shárú”.   

Bhí ana-mhuinín ag Crean i 
Samson,  ní foláir mar bhí cúram ana-
thábhachtach ar an huscaí  chun beatha 
Chrean  agus na taiscéalaithe eile sa 
bhuíon a shábháil.    

Bhí sé chomh deas ag deireadh an 
scéil nuair a thit sneachta lasmuigh den 
tigh tábhairne agus Skip ag fágaint.  Bhí 
seans aige anois tuiscint éigin a fháil ar 
cad air a raibh Samson ag caint nuair a 
bhí sé ag trácht ar an sneachta ar fad 
san Antartach. 

Níl aon teora le dílseacht agus 
clisteacht mhadraí agus creidimse go 
bhféadfadh mo mhadra fhéin scéal mar 
seo a insint siúráilte! 

Bhí sé ana-chabhrach dom go 
raibh míniú ar fhocail nua ag bun na 
leathanach sa leabhar seo agus cheapas 
go raibh an obair ealaíne thar beartaibh. 
Tá pictiúr ceart agam im’ cheann anois 
do Samson, do Skip agus don Mhol 
Theas.  Mholfainn do mo chairde ar fad 
an seoidín leabhair seo a léamh agus 
arís táim chomh buíoch do Mháire, 
a threoraigh mé an athuair i dtreo 
leabhair Ghaoluinne.  Bainíg súp as! 

Sibéal Ní Shéaghdha, Baile an 
Fheirtéaraigh
Bhuaigh an saothar seo Duais 
Oireachtais 2020

Cluichí, cluichí, is breá liom cluichí
An ceann leis an úll is an ceann leis an bplúr
Bíonn an-chraic le cluichí ar an oíche seo
Faoin aer scanrúil, fuar is úr

An bhliain seo imreoidh mé go leor
Cluichí éagsúla, beag is mór
An ceann le plúr is milseáin ar a bharr
Tá cluichí eile atá i bhfad níos fearr

Tá cluiche atá ar an gceann is fearr le go leor
Ceanglaíonn tú rópa le húll ar dhoras an-mhór
Bíonn scairf ar d’éadan le haghaidh an chraic
Bíonn sult as an gcéad duine a bhaineann plaic

Tá an oiread sin cluichí le himirt ar an oíche
A imríonn gasúir cois tine sna tithe
Is páirt iad na cluichí de spiorad na Samhna
A imríonn daoine timpeall an domhain

Diarmad Ó Fáthart
Coláiste Cholmcille
Indreabhán, Co na Gaillimhe

Campa Géibhinn Gan Ghlas
Sa gcampa seo maidin ‘is oíche, 
An mbeidh deireadh leis go deo?
An bhfeicfidh mé lá spraoi
le mo chairde scoile
le mo chairde cumainn
ach go mórmhór mo chairde cléibhe?
 
Tá eochair an champa fáiscthe i mo lámh
Ach mé coinnithe, sáinnithe ag an ngá

Gá a bheith freagrach
gá a bheith Críostúil
leo siúd atá goilliúnach
lag agus buailte

Tuigim a gcás agus tuigim an grá  
Níl áit don tsaint
don aonrachas 
lena leithéid de ghá

Idir chailiní agus bhuachaillí 
seasfadh muid leo
Iad siúd a thug a gcion don tír seo
Leithéidí mo Mhamó 

Labhaoise Ní Bhéarra
Coláiste Chroí Mhuire, An Spidéal

Dá mBeadh Mise  
i mo Phuimcín
Dá mbeadh Mise i mo Phuimcín
Fiú ar feadh lae
Cailleacha agus púcaí thuas sa spéir
Agus mé féin in aice an dorais

Dá mbeadh Mise i mo Phuimcín
Fiú ar feadh lae
Daoine ag spraoi
Agus mise liom féin

Dá mbeadh Mise i mo Phuimcín
Fiú ar feadh lae
Daoine gléasta suas le chéile
Agus mise liom féin

Cian Ó Cadhain
Coláiste Cholmcille, 
Indreabhán, Co na Gaillimhe

Sa Choill 
Srón bheag dhubh. 
Súile beaga dubha. 
 
Srón ag smúrtháil. 
Béal ag anáil-smúrtháil. 
 
Coill chairdiúil chasta. 
Crainn mhóra crainn bheaga is féar. 
 
Caortha titithe go talamh le meáchan milis réidh. 
 
Béal ag oscailt 
Srón ag damhsa 
Tá an chaor bheag tugtha léi. 

 
Gormfhlaith Ní Shíocháin Ní Bheoláin
Bhuaigh an saothar seo Duais Oireachtais 2020

Gorm 
Gorm an t-aon dath a chonaic mé sa spéir
Dath a líon le suaimhneas agus gliondar croí mé
Ar an mórthír ní raibh ann ach donn
Dath an tsaibhris, dath na torthúlachta

Thíos fúm anois ní fheicim ach gorm
Gorm na spéire ag bualadh na loinge go fíochmhar
Os mo chionn athraíonn gorm na spéire go liath 
A chaitheann deora beaga gorma síos go talamh

Bhraith mé nach mbeadh deireadh go deo leis an ngorm sa spéir
Tá súil agam go bhfuil deireadh leis sa bhfarraige thíos fúm

Daragh Ó Duibhir Baoill
Coláiste Eoin, Baile Átha Cliath Altra

Dúisíonn sí 
Ullmhaíonn sí
Taistealaíonn sí 
chun an ospidéil 
ar bhus folamh
ar bhóthar folamh 

Le trealamh cosanta uirthi
tosaíonn sí ag obair
Ag siúl na bpasáistí
Ag glacadh le rioscaí ollmhóra

Níl faitíos uirthi 
lámh a leagan ar dhaoine
Osclaíonn sí a croí do 
strainséirí
Ag tabhairt cúraim do dhaoine 
Ag sábháil a mbeatha
 
Ag deireadh an lae 
taistealaíonn sí abhaile
ar bhus folamh
ar bhóthar folamh

Seo a dhéanann sí gach lá
gan fhaitíos, gan tuirse
Is laoch í

Michael Ó Cinnéide
Scoil Chaitríona, 
Baile Átha Cliath 

Tá díonteach an bhuachalla nua faoi 
urchar méaróige don scoil, nó sin a 
deir sé. Dáibhéad a thugann sé air féin. 
Roghnaigh sé an t-ainm sin an chéad 
lá: mheas sé go raibh a chéad ainm ó 
bhaile róchasta don saol scoile. 

‘Díreach in aice le Faiche Stiabhna 
atáimid,’ ar sé. ‘Tá cód ag teastáil chun 
dul isteach sa bhfoirgneamh. Bíonn 
garda slándála sa bhfáiltiú de lá agus 
d’oíche, ruga síoda ag na cosa. Tá 
ardaitheoir príobháideach againn – 
faoi bhrat óir – a théann suas díreach 
go dtí barr an tí.’ 

Bhailigh an slua timpeall ar 
Dháibhéad, gach duine faoi dhraíocht 
ag a chuid cainte gach maidin sular 
thosaigh na ceachtanna. 

‘Tá buitléir agus glantóir 
lánaimseartha againn, tiománaí 
freisin, ach é a iarraidh. Tá 
giomnáisiam baile againn.’ 

‘Is dócha go bhfuil linn snámha agat 
freisin,’ arsa Brian ag fonóid faoi. 

Níor chuir sé isteach ná amach ar 
Dháibhéad. 

‘Táimid ag fanacht le haghaidh cead 
pleanála ach don am i láthair tá tobán 
te mór againn ar an vearanda. San 
aitrium, tá uisceadán mór millteach le 
heascann tine agus siorc ann.’ 

‘Raiméis,’ arsa Brian. 
‘Bí i do thost!’ arsa an slua le Brian. 

Theastaigh uathu cluas éisteachta a 
thabhairt do Dháibhéad. B’aoibhinn leo 
a chuid scéalta a chloisteáil. 

le céiliúradh sa díonteach tar 
éis na scoile. Bheadh beárbaiciú 
ann chomh maith le hoisrí agus 
caibheár. 

Bheadh fáilte roimh gach aon 
duine sa bhliain agus bheadh 
orthu an culaith snámha a 
thabhairt leo. 

Bhí gach duine ag súil leis an 
deireadh seachtaine fada. Bhí 
Dáibhéad chun an seoladh a chur ar 
aghaidh trí WhatsApp ar an lá. 

Ba ar an Déardaoin, áfach, a 
d’fhógair an t-oide ranga, Bean Uí 
Chathasaigh, go mbeadh an scoil ag 
dúnadh go ceann coicíse mar gheall 
ar an bpaindéim. 

Ní raibh mórán cainte ar an víreas. 
Ní raibh caint ach ar an gcóisir. 

‘Beidh orm é a phlé le mo 
thuistí,’ arsa Dáibhéad. 

Sheol sé Whatsapp an oíche sin:
Brón orm. Dúirt mo Dhaidí nach 
bhfuil cead mar is eol do chách, 
níor fhill aon duine ar an scoil tar 
éis coicíse. Thug an Taoiseach óráid 
Lá Fhéile Pádraig. Na scoileanna 
fós dúnta. Ordú dianghlasála. Bhí 
gach rud curtha ar ceal. 
Thosaigh na múinteoirí ag cur 
nótaí oibre ar shuíomh na scoile 
agus bhí tionól againn leis an oide 
ranga ar Zoom. 

Seán 
Beidh deis againn breathnú 
isteach sa díonteach! 

B’in a dúirt mo chara Seán. 
Tháinig Dáibhéad go dtí an tionól. 
Thosaigh an chat:

Ciara
Hi, a Dháibhéid! 

Brian
Nach é sin Faiche Stiabhna! Cén 
fáth a bhfuil tú lasmuigh sa 
pháirc, a Dháibhéid? 

Máire 
Hi, a Dháibhéid! 

Dáibhéad 
Bhí mé ag déanamh taighde don 
rang adhmadóireachta. 

Seán
Cheap mé go rabhamar chun do 
theach a fheiceáil 

Ruaidhrí 
An é sin do theach?

‘Cuirigí stop leis an chat!’ arsa 
Bean Uí Chathsaigh. ‘Táim chun an 
comhrá a chur as feidhm.’ 
Bhí an-chuid rialacha ag baint leis 
an Zoom. Sheol Dáibhéad pictiúir ar 
aghaidh ar an Whatsapp. 
 

Dáibhéad 
Seo é m’eascann tine. Spící is 
ainm dó 

Brian
Tá an pictiúr céanna faoi eascanna 
ar Vicipéid
  
Dáibhéad  
 Is é m’eascann Spící a d’úsáid siad

Tháinig deireadh leis an scoilbhliain. 
Ní raibh mórán cumarsáide ar siúl 
sa Whatsapp go dtí deireadh mhí an 
Mheithimh. 

Brian
A Dháibhéid, tá na srianta ag 
maolú. An féidir linn bualadh 
isteach chugat i rith an 
tsamhraidh?

Bhí an grúpa ciúin. 
Is dócha go mbeimid ag tosú ar 
ais ar scoil i Saoirsí Phádraig sa 
bhfómhar. N’fheadar an mbeidh 
cóisir ag Dáibhéad an uair sin? 
N’fheadar cad a déarfaidh sé ansin? 
 
Manus Ó Baoighill,  
An Uaimh,  Co na Mí
Bhuaigh an scéal seo  
Duais Oireachtais 2020

‘An féidir linn teacht ar cuairt?’ arsa 
Ciara. 

Chroith Dáibhéad a chloigeann. 
‘Ba bhreá liom é sin, ach bíonn 

cuairteoirí ag mo Dhaid dá chuid 
oibre. Daoine cáiliúla – ní bheadh siad 
compordach agus scoláirí ag crochadh 
thart nuair a bheadh cruinniú ar siúl.’ 

‘Daoine cáiliúla?’ arsa Ciara. Bhí sí  
ar bior. 

‘Ní féidir liom labhairt faoi! Nó 
bheinn i dtrioblóid!’ 

‘Inis dúinn, a Dháibhéid!’ 
Dhruid na cairde isteach. 
Labhair Dáibhéad de ghuth íseal. 
‘Bhuel, an bhfuil fhios agaibh …’ 
‘Ní chreidim focal as béal Dháibhéid,’ 

arsa mo chara, Seán. ‘An gcreideann 
tusa é?’ 

Chroith mé mo ghuaillí. 
‘Níl a fhios agam.’ 
San iomlán, bhí cúig dhuine is 

daichead sa teach agus iad ag freastal 
ar Dháibhéad, ag cur san áireamh na 
teagascóirí príobháideacha éagsúla aige. 

Bhí bua na tíreolaíochta ag Dáibhéad 
ach bhí sé lag go leor sna hábhair eile. 
Níor ghá dó a bheith buartha mar sin 
féin mar bhí Ciara, Máire agus Ruaidhrí 
lánsásta cabhrú leis. Rinne siad a chuid 
obair bhaile fad is a bhí sé ag caint ar 
maidin. 

‘Cén fáth a bhfuil ceithre ghluaisteán 
agaibh nuair is páiste aonair thú?’ arsa 
mo chara Seán go cúramach. 

Bhí an freagra ullamh ag Dáibhéad. 

Saibhir 
Daibhir
 Saibhir  
 Daibhir

‘Gluaisteán cathrach agus gluaisteáin 
tuaithe. An deireadh seachtaine 
seo, beimid ag fiach inár gcoill 
phríobháideach i gCo Mhaigh Eo. Beidh 
an jíp ag teastáil.’ 

‘An féidir linn bualadh isteach an 
tseachtain dár gcionn?’ arsa Ruaidhrí. 

‘Sea, an féidir le gach aon duine 
teacht?’ arsa Brian. ‘Bheadh spás ann 
don rang go léir. An bhliain go léir, 
déarfainn!’ 

‘B’fhéidir i ndiaidh na Nollag,’ arsa 
Dáibhéad. ‘Beidh cuairteoirí againn go 
dtí sin.’ 

Ba é an geimhreadh ba fhliche 
é ó tosaíodh ar choimeád taifid. 
B’amhlaidh a thagadh Dáibhéad 
isteach déanach, é fliuch báite ó bhonn 
go baithis. 

‘Ach nach dtiocfá sa limo?’ arsa 
Máire faoina hanáil agus í ag cur an 
obair bhaile staire trasna chuige. 

Chas Dáibhéad a shúile. 
‘Agus na sráideanna aontreo sa 

chathair seo? Bheadh orm éirí níos 
luaithe fós!’ 

‘Ach...’ 
‘Caomhnú na timpeallachta, ná 

dearmad!’ 
Bhíodh leithscéal aige i gcónaí. 

Bhí sé ag cur báistí gach lá i mí 
Feabhra. Faoi mhí Márta, agus feabhas 
ag teacht ar an aimsir, bhí an dáta 
socruithe. 

Aoine an 13ú lá mar a tharla sé, bhí 
cóisir mhór Sheachtain na Gaeilge 

Cuir isteach mé
Cuir isteach mé
Níl mórán fágtha sa chluiche
Lig isteach mé
Nó beidh mo chroí briste

Cuir isteach mé 
Táim ag obair go crua
Bím ar na cúirteanna 
Déanach agus luath

Cuir isteach mé 
B’fhéidir nach féidir 
Brath orm go rómhór
Nó b’fhéidir nach bhfuilimse 
Maith go leor 

Cuir isteach mé 
B’fhéidir an uair seo 
go n-imreoidh mé go maith 
Beidh mo thuistí ag caint fúm
Ar ais sa teach 

Seo an spórt a imrím 
Nuair atá an saol fíorgharbh
Rithim suas síos 
Go dtí go bhfuilim marbh

Déanaim iarracht mo ról 
A chomhlíonadh i gceart
Ní leor cúig nóiméad 
Le go ndéanfaidh mé an beart

Mura gcuireann tú isteach mé 
Is mé ag obair go dian
Caillfidh mé muinín 
is ní mhothóidh mé ach pian  

Seán Breathnach
Coláiste Eoin,  
Baile Átha Cliath

RITH MÉ SÍOS AN BÓTHAR go beo i dtreo na céibhe. 
Ba chuimhneach liom an chéad uair roimhe sin a 

fuair an bád an ceann is fearr orm. Ní raibh ach cúpla 
soicind i gceist an lá sin agus bhí orm breathnú air, 
gan ann ach cúpla méadar eadrainn, chomh mall gur 
ar éigean a bhí sé ag bogadh ar chor ar bith, ach ag 
imeacht uaim gan amhras. Ba thruamhéalach an feic a 
bhí ionam an lá sin, mo chuid anála bainte díom agus 
mo straois chomh dearg le fuil, tar éis rith an t-achar 
ón óstán go dtí an chéibh i dteas lár lae mhí Mheithimh. 
Agus an slua turasóirí air ag baint lán a súl asam, an 
neach deireanach a d’fheicfeadh siad ar an oileán, agus 
de réir mar a rinneadh cuimhne fadó den áit bheinnse 
ann go buan mar an té a chaill an bád. 

Bhí foireann an bháid cliste cinnte a dhéanamh nach 
mbreathnódh siad i mo shúil. Bhí a fhios againn uilig 
nach dtógfadh sé ach dhá mheandar tarraingt isteach 
agus mé a ligint ar bord ach is ar phoncúlacht chruinn 
agus luas éifeachtach a mhair íomha an chomhlacht 
farantóireachta ar ndóigh. Thabharfadh siad anonn 
agus anall thú in am, de réir an phaimfléid. Ag Dia atá 
fhios cén deifir a bheadh ort ar an aistear sin, thar aon 
aistear eile. 
Ar an dea-uair, bheadh pobal an oileáin bailithe isteach 
i gcábán an bháid agus tá seans nach bhfaca siad mé. Ní 
raibh suim acu sna radharcanna a chuirfeadh na mílte 
turasóirí faoi dhraíocht agus ba mhaith leo i gcónaí 
iad féin a aithint ó na gaill le taispeáint go raibh an 

Na Daoine 
Maithe 

rud a chaithfeadh duine eile pingin mhaith le feiceáil 
mar dhúchais acu, go raibh an timpeallacht súite 
isteach iontu ó tháinig siad ar an saol. Ach b’fhéidir dá 
gcaithfeadh siad súil amach an lá sin bhfaigheadh siad 
údar gáire ó ghall dúr na huaire -  mise. 
Ach ar an maidin bhreá cheomhar seo, ní raibh bád ann 
ná foireann báid ná an t-ineallra ná an torann a théadh 
leo, ná rud ar bith eile a chruthaíodh go raibh sé ann an 
chéad lá riamh. Ní raibh sé ag an gcéibh ná taobh thiar 
den chéibh, ná ag an gcéibh bheag, ná ag an gcéibh 
thall ar an mórthír. Sheas mé suas ar chnoc le hais na 
céibhe, agus rinne mé teach solais díom féin ag rothlú 
timpeall le breathnú ar na ceithre háiteanna féideartha 
ach níor éirigh liom teacht air. 
Bhí beirt iascairí seasta ina mbáid,  iad i mbun oibre 
agus iad ag tuairisciú na haimsire dá chéile – cé go 
mbeadh an fhoinse chéanna ag an mbeirt acu – agus 
bhéic mé síos chucu leis an scéal a fhiosrú. Thóg siad 
soicind le m’éadan a dhéanamh amach tríd an gceo. Ní 
raibh mo ghuth eachtrannach le trust ar ndóigh. Mar ba 
léir dom, ós rud é go raibh báid acu féin bhí saoirse acu 
ar fud uiscí an domhain agus mar sin ní bheadh baint 
acu le cúrsaí farantóireachta, ach fós, chuala siad caint 
agus bhí siad anois chun an chaint sin a chur chugam. 
Bhí duine acu ag tarraingt rópa aníos as an uisce, é 
fíorchaite agus ildaite ag an aois agus ag saibhreas na 
farraige, chuile dhath idir glas agus donn, chomh fada 
agus casta nach bhfeicfeá tús ná críoch leis. Mhínigh 
an fear eile an drochscéal dom: 
“Tá mé ag ceapadh anois… is níl mé siúráilte… ach 
ós rud é go bhfuil an samhradh thart anois bhuel 
cheapfainn… an raibh tú ag fanacht ar an gceann ag a… 
sea tuigim… níl, ní bheidh sé sin ag imeacht níos mó i 
mbliana… ní bheidh ach b’fhéidir trí thuras i rith an lae 
is dóigh… tá tú sáinnithe anois, a mhac…” 
Thabharfaí amchlár an gheimhridh air seo, cé nach 
raibh ann ach Méan Fómhair fós. 
Ní bheadh an chéad bhád eile ag imeacht go dtí uair an 
chloig níos déanaí. 
Mar sin d’fhéadfainn fanacht sa leaba níos faide, 
d’fhéadfainn oíche níos giorra don mhaidin a bheith 
agam an oíche roimhe, agus chaith mé siar mo 
bhricfeasta suarach faoi dheifir gan chúis agus d’airigh 
mé fós i mo scornach é mar mheabhrú gur amadán mé. 
Ar an mbealach ar ais chuig an óstán stop mé ag an 
gcrosbhóthar a bhí ina cheangal idir an chéibh, an 
bóthar ag an mbaile fearainn agus an bóthar ag an 
ionad aclaíochta. Bhreathnaigh mé suas an bóthar 
a théadh chuig an mbaile fearainn, é lubach agus 
clúdaithe le fáil sceiche le nach scaoilfeadh sé uaidh 
mórán faoi a raibh romhat. Bhí sé ardaithe agus píosa 
maith istigh ón gcósta le go mbeadh muintir na háite 
agus a gcuid lóistín slán ó chumhacht na farraige. Ní 

fearacht an bhóthair eile, mar a bheadh aithne níos 
fearr air mar ‘bhóthar na dturasóirí’ mar is iad siúd is 
mó a bhainfeadh úsáid as. Mar sin bheadh dromchla 
mín air gan pholl ná smál i gcónaí. Rith sé ar feadh 
aille bige ar an gcósta theas den oileán, ag breathnú 
trasna an chuain. Ar lá glan, d’fheicfí an mhórthír 
agus an sliabhraon, an ghné is suntasaí den radharc, 
ach ní raibh sé le feiceáil inniu. Leathbhealach siar 
an bóthar seo a bhí mo thriall suite – an t-óstán. I 
seilbh ag m’uncail, an áit ar oibrigh mé inti i rith an 
tsamhraidh. Ní raibh sé suite ach cúpla troigh ó imeall 
na haille. Ach ba chuma le m’uncail faoin drochbháil 
a chuirfeadh anró an gheimhridh agus cáitheadh na 
maidhmeanna tréana ar aghaidh an óstáin. Bhí sé sona 
sásta teacht anoir chuile bhliain le cóta péinte a chur 
air agus photoshoot úr a dhéanamh le go bhfeicfidh na 
leantóirí Facebook an t-athrú datha. Bheadh sé breá 
suaimhneach i rith an tsamhraidh agus b’shin é an rud 
ba thábhachtaí. 
Ní raibh mé ag súil le castáil le carr sa treo sin ós 
rud é go raibh an samhradh thart ach fós, las péire 
ceannsoilse an ceo agus nuair a bhí an carr iomlán 
le feiceáil d’aithin mé láithreach é. Ní carr ceart a bhí 
ann ach píosaí de charranna eile greamaithe dá chéile 
le dea-mhéin agus dóchas. Níor oibrigh ach ceann de 
na doirse gan seift, agus bhí cairtchlár ar fhuinneog 
amháin agus mála plaisteach ar cheann eile. Agus dá 
gcloisfeá an fhuaim uaidh, shílfeá go raibh sé trom ar 
an tobac leis an tormáil gharbh. Ba thoradh a chiniúna 
féin é an carr seo. Go hiondúil sheasfainn isteach le go 
ngabhfadh an carr tharam gan stró ar an mbóthar caol 
ach choinnigh mé orm i lár an bhóthair. Stop sé díreach 
os mo chomhair. Misniúil - ós rud é nach féidir brath 
ar na coscáin céad faoin gcéad. Shiúil mé suas chuig 
fuinneog an tiománaí agus bheannaigh mé don bhfear 
óg a bhí ann mar inchinn an diabhail seo, Rían. 
“Nach mise an leibide…” a deir mise. 
“Seanscéal agus meirg air…” 
“Fan go gcloisfidh tú…” 
“Beidh tae agat sa teach.” 
Bhíodh Rían mar leannán agam an samhradh sin. Chas 
mé leis den chéad uair ag cóisir iarbhainise a dheirféar 
san óstán agus mé ag obair ann. Ar ndóigh, chuala mé 
faoi, fear aerach i bpobal chomh dlúth leis seo, ach ní 
raibh súil caite agam air agus mé amuigh i gcoirnéal na 
dturasóirí ag obair le dream blow-ins. Tháinig sé aniar 
sa gcistineach ag cuartú rud éicint - bhí an caidreamh 
sin ag an bpobal leis an óstán - agus mé ag glanadh 
suas. D’fhág mé an obair ar leataobh le comhrá a chur 
air, agus níor fhill mé ar ais uirthi. Bhí splanc eadrainn 
ón gcéad fhocal amach, chomh cinnte agus atá scamall 
sa spéir. Bhí an-time againn an oíche sin agus neart 
oícheanta ina dhiaidh.  

Mo chuid teangacha 
 

Labhair mo Mhamaí Gaeilge liom 
Is labhair mo Dhaide Béarla. 

Nuair a bhí mé beag cheap mé féin 
Go raibh an dá cheann mar an chéile 

 
Anois tuigim go bhfuil an Béarla mór 

(Is seans go mbeidh go brách) 
Is nach bhfuil sa Ghaeilge ach teanga bheag 

Ach go bhfuil lucht a labhartha lách. 
 

Iona Warsop 
Coláiste Chroí Mhuire, 

An Spidéal, Co na Gaillimhe 

Thug sé timpeall an oileáin mé le go bhfeicfeadh mé 
é mar a fheiceann siadsan é. Chuir sé in aithne don 
phobal mé le go mbeadh ainm ann le m’aghaidh, agus 
thug sé áit dom ag na hócáidí móra áitiúla, is iomaí 
breithlá nó tine chnámh ar thug sé cuireadh dom dul 
chucu. 
Má bhí mé ann, bhí mé in éineacht leis. B’shin é an 
chaoi a dtaispeánfadh sé a chuid grá dom. 
Agus lig mé dó. Agus ag féachaint siar tá mé ag 
ceapadh anois nárbh é a dhóthain é mar chomaoin air. 
Agus tharla dom bheith ina chistineach an mhaidin sin, 
eisean ag cur an chitil síos  
“So, tuige a bhfuil mé anseo inniu? Quickie sciobtha 
sula n-imíonn mé ab ea?” 
Tháinig scáth de mheangadh ar a bhéal. 
“Ní hea.” 
“An é go raibh quickie agat ar ball le Mooreen 
s’againne?” 
Níorbh é seo an t-am ceart den lá le jócanna géara a 
dhéanamh. 
“Go díreach é.” 
Ní raibh sé chun dul ag spochadh asam. 
Chuir sé cupán caife romham. 
“Sorry, ní ólaim caife” 
Bhain mé gáire as ansin faoi dheireadh le mo chuid 
searbhais. Ní fhacthas mé gan chupán caife i mo lámh 
riamh roimh luí na gréine. Mar a tharla sé bhí mé ar 
bhriseadh uaidh le go mbeadh tionchar ceart aige orm 
arís agus mé san ollscoil, ach cén dochar a bheadh i 
gcupáinín amháin? 
Tráth dá raibh, ní aithneodh sé go raibh mé ag 
magadh ach bhí sé i dtaithí ar an gcaoi deisbhéalach 
a labhair mé, agus chuaigh sé i gcion air tar éis roinnt 
ama. B’fhéidir go raibh sé róthuirseach inniu len é a 
chaitheamh ar ais tar éis éirí go moch ar maidin le dul 
ag obair ar an bhfeirm. 
“Ní bhfuair mé néal aréir,” ar seisean. 
Chaith sé a thréimhse meánscoile ag fanacht ar an 
mórthír ó Luan go hAoine le clann éicint agus ag 
teacht ar ais ag an deireadh seachtaine. Sa gcaoi sin, 
chaill sé amach ar chúig seachtú den saol anseo le 
sé bliana anuas, cleamhnas a dheirféar, colscaradh a 
thuismitheoirí, scaoileadh a rúin. Agus nuair a bhailigh 
a athair leis go Gaillimh théadh sé ar cuairt aige chuile 
choicís. 
Ní raibh sé siúráilte anois cár sheas sé sa phobal, nó 
céard a bhí i ndán dó. Bhí sé díreach tar éis an Ardteist 
a dhéanamh agus fuair sé a dhóthain pointí le dul níos 
faide san oideachas ach shocraigh sé tabhairt faoin 
obair feirme go ceann bliana, seachas imeacht. 
“Céard a thabharfas tú orm? Nuair atá tú ag inseacht 
scéalta faoin oileán atá i gceist agam… an mbeidh mé 
i do bhoyfriend nó céard? An mbeidh mé ann i do 

Slán le  
mo Chrann

Bhí crann sa ngarraí,
Seanchrann giúise
A thosaigh ag fás
I bhfad romhamsa

Bhíodh a ghéaga lán
Le héanacha deasa
A gceol breá binn
Do mo chur faoi gheasa

Bhíodh mise á dhreapadh
Nó i mo shuí ar chraobh
‘Is na duilleoga glasa
Ciúin ar gach taobh

Tháinig stoirm ina réabadh
Le gála mór gaoithe
Leagadh an crann bocht
In uair mharbh na hoíche

Sínte ar an bhféar
Tá mo luascán féin
Ar a mbíodh mé ag dul
Go hard san aer

Anois níl romham sa ngarraí
Ach spás ciúin folamh
Is mo chara, an crann,
Tite go talamh 

Iona Warsop
Coláiste Chroí Mhuire,  
An Spidéal, Co na Gaillimhe 

chuid scéalta ar chor ar bith? Níl mé ag cur brú ort 
teideal a thabhairt orm ach… sé an chaoi… bhí mé ag 
cuimhneamh air… is cuma.” 
Ghearr sé isteach ar an gceistiú ansin sula scaoilfeadh 
sé rud ar bith eile a thaispeánfadh cumha. 
Ní raibh freagra agam le fáil réidh lena chuid imní nó 
lena chuid mórtais a neartú. 
Chuimhnigh mé ar na mothúcháin a roinn muid (in 
anneoin gur daoine éagsúla muid) agus ar an tslí 
maireachtála a mhúin sé dom le go n-aireoinn sa 
mbaile anseo. Agus níor chuimhnigh mé ar céard a bhí 
ionainn, agus níor thuig mé an próiseas roghnaithe sin, 
agus munar rith sé liom mar gheall airsean caithfidh 
nach raibh an caidreamh sin eadrainn fós, nach 
gcaithfidh? 
“Meas tú an mbeidh tú ar ais an samhradh seo 
chugainn?” 
Níor thaitin fear chéile a dheirféar le Rían. Shocraigh 
sé síos sa phobal roimh am, dar leis. D’fhás sé aníos gar 
don chéibh ar an mórthír agus ba ina bhaile féin a bhí 
an bhainis cé go raibh sé ag tógáil tí agus ag tochailt 
talún anseo. 
Níor thaitin sé leis an nós a bhí aige chuile Aoine teacht 
chomh fada leis an bpub agus an stól a ligint di siúd 
amhail is gur fear uasal a bhí ann agus é ina sheasamh, 
seasta ag ceannach deoch i ndiadh dí di, é ag stanadh 
uirthi ag fáil caochta le dúil mharfach ina dhá shúil. 
Ach ní raibh Rían i láthair len é seo uilig a fheiceáil. 
Ba ó chúlchaint an phobail, crostagartha leis an méid a 
chonaic sé le gairid, a chuir sé cnámha shaol na lanúine 
le chéile. 
Ar an turas ag an gcéibh chuir mé suntas i bpatrún na 
dtithe uair amháin eile. Bhí beagnach chuile dara teach 
ina theach saoire agus chuile tríú teach ina B&B agus 
ba le col ceathrar Ríain chuile cheathrú teach agus le 
col cúigear leis chuile chúigiú teach. 
Cheileadh sé an toitín a bhí sé á chaitheamh nuair 
a théadh carr tharainn, cé go gcaithfeadh sé os 
comhair chuile dhuine agus é ag ragairne. Bhí roinnt 
rún oscailte ag cách anseo idir chollaíocht agus 
chaitheamh.  
Pháirceáil sé an carr agus scaoil sé liom le barróg agus 
chinntigh sé féin go raibh bád agus am breise ann len é 
a bhaint amach.
“Slán go fóill, a chroí.” 
Sheas mé taobh amuigh ar an deic ag éisteacht le rithim 
na dtonnta agus ag breathnú ar an oileán ag fáil níos lú 
san amharc mara. 

Cillian Ó Baoill
Béal an Átha, 
Co. Mhaigh Eo
Bhuaigh an scéal seo Duais Oireachtais 2020

Tóin Poill 
Gaoth fhíochmhar, tonnta ag briseadh,
Muidne tréigthe, an t-inneall ag cliseadh,
Mo chomhghleacaí ag sianaíl, mo chroí i mo bhéal,
Cúig iascaire a bheidh báite, nach tragóid é an scéal.
Smaoiním ar mo bhean chéile, mo pháistí ‘is mo chlann,
An saol a bheadh againn dá mbeinnse fós ann,
Thosaigh mé ag béicíl, ar bharr mo ghutha,
Ní raibh aon duine in ann mé a chloisteáil,
Mo shaol ag imeacht le sruth,
An bád ag líonadh le huisce sáile,
Mo bheatha i mo lámh agus greim agam ar an ráille,

Bhí an cúigear caillte gan aon mhoill,
Agus bhí an bád bocht imithe, imithe go tóin poill.

Caitríona Ní Mhathúna,  
Coláiste Croí Mhuire, An Spidéal 

Tá buillí troma buailte ag an víreas corónach ar mhórán 
tionscal le sé mhí anuas agus ceantair áirithe ag fulaingt mar 
gheall ar na buillí sin, ina measc, ceantair Ghaeltachta na tíre. 
D’fhógair an rialtas dianghlasáil na tíre, seachtain na Féile 
Pádraig, tús shéasúr na turasóireachta do go leor gnólachtaí, 
ach ní bheadh sé ina thús i mbliana. De réir a chéile tosaíodh 
ag cur paráideanna ar ceal agus thosaigh bialanna agus tithe 
ósta ag druidim, gan fios acu cén uair a bheadh sé sábháilte a 
gcuid doirse a oscailt in athuair.    

Tá tionscal na gcoláistí samhraidh ar cheann de na tionscail 
is mó sa Ghaeltacht go háirithe i rith an tsamhraidh agus 
ag tréimhsí eile den bhliain. Bíonn na ceantair Gaeltachta 
plódaithe le hábhar múinteoirí de ghnáth ar feadh coicíse 
le linn shaoire na Cásca ach ní raibh seo amhlaidh i mbliana 
mar gheall ar an phaindéim. D’eascair neamhchinnteacht 
faoi chúrsaí an tsamhraidh as an chinneadh cúrsaí na 
Cásca a chur ar ceal agus rinne Conradh na Gaeilge agus 
Comhchoiste Náisiúnta na gColáistí Samhraidh achainí ar 
Roinn na Gaeltachta soiléiriú a dhéanamh maidir le cúrsaí an 
tsamhraidh. 

Ar an 20 Aibreán d’fhógair Roinn na Gaeltachta nach 
mbeadh cúrsaí an tsamhraidh ag dul ar aghaidh i mbliana mar 
gheall ar Chovid-19, an chéad bhliain ó bunaíodh na chéad 
choláistí i 1904. Dúirt Aire Stáit na Gaeltachta, an Seanadóir 
Seán Kyne, gur fiú €50 milliún an tionscal do na ceantair 
Ghaeltachta le 26,000 scoláire ag freastal ar chúrsaí ó cheann 
ceann na tíre. D’ardaigh Conradh na Gaeilge ceisteanna le 
Roinn na Gaeltachta mar gheall ar phacáistí cúitimh do na 
coláistí agus do mhná tí, a bhíonn ag brath go mór ar an 
ioncam ó bhliain go bliain. D’fhógair an Roinn ag deireadh mhí 
na Bealtaine go mbeadh €4.73 milliún ar fáil mar chúiteamh do 
na coláistí agus na mná tí. Deimhníodh go mbeadh €3.1 milliún 
den chúiteamh ag dul i dtreo an 42 choláiste atá cláraithe 
leis an Roinn agus go mbeadh €1.6 milliún ar fáil don 700 
teaghlach a bhí ag súil leis na scoláirí a choinneáil i mbliana. 
Cé gur fháiltigh údaráis na gcoláistí ar fad roimh na pacáistí 
cúitimh, mheas cuid mhaith acu nach raibh go leor ann agus 
nach n-íocfadh sé as na costais iomlána ach gur cuidiú mhaith 

a bhí ann. Chuir na mná tí fáilte 
roimh an 

scéal chomh maith ach dúirt siad gur caillteanas mór é daofa, 
na cúrsaí a bheith ar ceal agus ullmhúchán déanta acu cheana 
féin do theacht na scoláirí. Bhí siad thar a bheith míshásta 
faoin ráta, €4 in aghaidh an dalta in aghaidh na hoíche a 
d’íocfaí leo i mbliana i gcomparáid le €10 gach bliain eile agus 
dúirt siad gur suarach an ráta é. Dúirt an Comhairleoir Contae 
Micheal Cholm Mac Giolla Easbuig gur buille thubaisteach é 
an scéal do na ceantair Ghaeltachta. Cé gur fháiltigh sé roimh 
na pacáistí cúitimh do na coláistí agus na mná tí, dúirt sé go 
raibh géarghá ann cúiteamh a chur ar fáil do ghnólachtaí 
áitiúla atá buailte mar gheall ar an chinneadh, gnólachtaí ar 
nós comhlachtaí  busanna, siopaí, na tithe ósta agus ar ndóigh 
na daoine óga a bhíodh ag obair mar mhúinteoirí nó ceannairí 
sna coláistí. 

Le cois na gcoláistí samhraidh is í an turasóireacht bun 
agus barr na Gaeltachta i rith an tsamhraidh agus daoine ag 
teacht as áiteanna fud fad na cruinne le cuairt a thabhairt 
ar an cheantar. Ní bheidh seo amhlaidh i mbliana agus is ar 
na hÉireannaigh iad féin agus daoine áitiúla is mó a bheadh 
na ceantair seo ag brath. Cuireadh go leor féilte ar ceal 
sna ceantair Ghaeltachta, ina measc, Comórtas Peile na 
Gaeltachta a bhí le bheith ar siúl ar an Mhaimín i Leitir Mór 
agus é á reáchtáil ag Cumann Peile Naomh Anna. Buille throm 
do cheantar Gaeltachta mar é a bhí ann agus iad ag súil le os 
cionn scór foireann freastal a dhéanamh ar an chomórtas le 
cois lucht leannta dílis -  infheistíocht luachmhar don cheantar. 

Bhí imní mhór ann ag tús an dianghlasála faoin tionchar a 
bheadh ag an phaindéim ar chliantchomhlachtaí Údarás na 
Gaeltachta, a chuireann sciar mhór den fhostaíocht ar fáil sa 
Ghaeltacht. D’fhógair Aire Stáit na Gaeltachta, an Seanadóir 
Seán Kyne, go mbeadh €5 milliún den €180 milliún a bhí 
curtha ar fáil ag an Roinn Fiontair, Gnó agus Nualaíochta, ar 
fáil do chliantchomhlachtaí an údaráis faoin Chiste Cothaithe 
Fiontair le cuidiú leo siúd a mbeadh cuidiú de dhíth orthu i 
rith na paindéime. Chomh maith leis sin cuireadh €600,000 de 
chiste €14.6 milliún faoin ‘Scéim Dearbhán Trádála ar fáil do 
ghnólachtaí Gaeltachta le tacú leo trádáil ar líne a fhorbairt 
le cinntiú go mbeadh na hacmhainní ag gach gnólacht trádáil 
ar líne dá mbeadh gá leis. D’fháiltigh Príomhfheidhmeannach 
an Údaráis, Micheal Ó hÉanaigh go mór roimh an scéal agus 
mhol sé na cliantchomhlachtaí as a ndúthracht i rith na 
tréimhse agus ghuigh sé gach rath orthu sa todhchaí. Cé go 
bhfuil imní mhór ar na cliantchomhlachtaí céanna mar gheall 
ar a dtodhchaí, chuir siad fáilte roimh an mhaoiniú breise a 
bhí curtha ar fáil. D’éirigh le dhá chliantchomhlacht de chuid 
an Údaráis leathnú a dhéanamh ar a gcuid táirgí le cuidiú leis 
an víreas a chloí. Tá cáil ar Velotec atá lonnaithe i gCasla mar 
gheall ar an éadach rothaíochta a tháirgíonn siad de ghnáth 
ach nuair a thosaigh Covid-19 thosaigh siad ag táirgeadh 

Do Thórramh Féin
Do thórramh féin 
Ar leaba an ospidéil 
Pian i mo chloigeann
Gan gíog ó bhéal                 
Is léir nach dtuigeann
Éinne an phian 
A bhíonn ina luí                 
Taobh thiar den ghrian

Nuair a dhúisím 
Tá fear gan anam 
Ag taobh na leapa 
Strainséir ag tórramh 
Súil caite síos i dtreo fáinne 
Gach éinne ag smaoineamh 
ar an bhfear dána
Gan ghuth 
Gan chorp 
Is mé reoite 
Níl fágtha ach 
Na cuimhní dóite 

Clann ag gol sa bhaile 
Tugaim faoi deara
Go bhfuil mo shaol caillte 

Odhrán Mac Gearailt
Coláiste Eoin,  
Baile Átha Cliath

COVID19
agus an Ghaeltacht 

mascanna cosanta d’ardchaighdeán leis an ábhar don éadach 
rothaíochta. Tá an scéal céanna amhlaidh le R.A.P. Teo atá lonnaithe 
ar Pháirc Ghnó Údarás na Gaeltachta i nGaoth Dobhar, áit a mbíodh 
pacáistí á dtairgeadh acu de ghnáth ach i láthair na huaire tá siad ag 
tairgeadh sciath aghaidhe le daoine a chosaint ón víreas.  

Tá cáineadh láidir déanta ar an rialtas ag beirt Theachta Dála 
as Gaillimh Thiar mar gheall ar an easpa suime atá acu i gcás na 
Gaeltachta, ní hamháin i dtaca le Covid-19 ach go ginearálta.  Ag 
labhairt le Tuairisc.ie dúirt an Teachta Dála nua-thofa, Mairéad 
Farrell, Sinn Féin, gur ‘mó an spéis atá acu branda a dhéanamh den 
Ghaeltacht ná tacú leis an phobal’ agus cháin sí an clár rialtais úr go 
mór. Bhí an t-iar-Aire Gaeltachta, Éamon Ó Cuív T.D. , Fianna Fáil, 
ar aon intinn léi agus d’impigh sé ar bhaill an pháirtí vótáil in éadan 
an chláir úir rialtais, mar gheall ar an éagóir a rinneadh ar phobal na 
Gaeltachta ann i measc rudaí eile.   

Conor Ó Gallachóir, Gort a’ Choirce,  
Leitir Ceanainn, Co.Dhún na nGall
Bhuaigh an saothar seo Duais Oireachtais 2020

Dubh Dorcha
Ní raibh seans agam slán a rá
Ní chreidim nach bhfeicfidh mé tú gach lá
Táim ag féachaint ort anseo sa chónra bheag, bhán
Focal amháin a bhí mé ag iarraidh a rá leat:- Slán

Tá tú i do luí anseo go suaimhneach, a chréatúirín
Tá fíorbhrón orm nach raibh mé i láthair, a dheirfiúrín
Bhí mé i Stáit Aontaithe Mheiriceá
Agus mé uaigneach gan uile lá

Anois tá mé fásta is mé i m’fhear
Tá mé fós i Meiriceá, fós thar lear
Ag cuimhneamh siar ar na laethanta brónacha
Atá imithe go deo is mo chroí dubh dorcha

Oisin Ó Coisdealbha
Coláiste Chroí Mhuire,  
An Spidéal, Co na Gaillimhe 

Bhí an t-ádh orm féin agus ar mo 
theaghlach go bhfuair muid an 
seans dul ar laethanta saoire chuig 
Vítneam an Nollaig seo caite. Is tír 
álainn í a bhfuil a lán le foghlaim 
fúithi. Nuair a shroich muid Hanoi, 
an phríomhchathair, bhí iontas an 
domhain orainn. Bhí na mílte carr agus 
gluaisrothar ag dul chomh gasta sin 
go raibh ort muinín a chur sna daoine 
a bhí ag tiomáint agus tú ag siúl trasna 
na mbóithre agus bhí a lán stainníní 
ar na sráideanna le gach rud ar féidir 
smaoineamh air ó bhia go brandaí bréige. 

Thugamar cuairt ar fhoirgneamh 
stairiúil agus amharclann puipéid agus 
fuair muid eolas ansin faoi na scéalta 
traidisiúnta. Ach ba é an músaem ba 
spéisiúla dúinn ná an músaem faoi na 
mná Vítneamacha. Bhí an-chuid eolais 
le tabhairt faoi deara agus bhí sé go 
hiontach foghlaim faoi shaol agus faoi 
chultúr na tíre áille –  an stair faoin 
gcogadh agus faoi conas a pósadh daoine 
leis na mílte bliain. Ba é an rud is mó a 
tharraing m’aird ná na scéalta faoi na 
díoltóirí sráide.  

An lá roimhe sin, chuaigh mé féin 
agus mo chlann ar shiúlóid ag féachaint 
timpeall na sráideanna. 

Chuir bean a lámh ar mo ghualainn 
agus d’iarr sí orainn pictiúr a thógáil 
díomsa agus di féin le chéile. Ansin, 
d’iarr sí orainn rudaí a cheannach toisc 
gur thóg muid pictiúr léi. Cheannaigh 
muid banana agus anann. Níor ith muid 
an anann toisc nach bhfuil craiceann air 
agus é ina luí istigh sa chiseán. Bhí muid 
buíoch gur cheannaigh muid é nuair a 
thug muid chuairt ar an músaem an lá 
dár gcionn. Chonaic muid gur daoine 
an-bhocht iad agus go gcaitheann siad 
an t-airgead ar an gclann sa bhaile. Bhí 
físeán ann faoi scéalta na mban. 

Chonaic muid iad ag díol ar na 
sráideanna gach lá a bhí muid sna 
cathracha agus chuimhnigh mé i gcónaí ar 
na scéalta agus ar an méid a d’fhoghlaim 
mé fúthu sa mhúsaem.  Tosaíonn a scéal 
nuair atá orthu bogadh go dtí an chathair. 
B’fhéidir nach bhfuil a gclann ag déanamh 
go leor airgid chun maireachtáil nó go 
bhfuair an fear céile bás. Roinneann 
siad seomraí beaga le go leor ban 
eile i mbrúnna plódaithe glórmhara. 
Faigheann siad spás beag ar an talamh 
agus codlaíonn an chuid is mo díobh ar an 
urlár.  Déanann siad cairdeas le mná eile 
ach tá sé deacair a bheith chomh fada sin 
ó do chlann. Tá gach duine a bhfuil aithne 
acu orthu ar ais sa bhaile.  

Is é an príomhfhócas atá acu ná airgead 
a thuilleamh dá gclann. Ach tá go leor 
bacanna sa bhealach orthu. Bíonn eagla 
leanúnach orthu go dtiocfaidh na gardaí 
chun iad féin agus na hearraí a bhogadh 
ar aghaidh mar go dtógann na póilíní na 
hearraí atá acu toisc nach bhfuil ceadúnas 
acu. Ach níl ceadúnas le fáil don obair a 
dhéanann siad. Chomh maith leis sin, is 
minic a ghoideann daoine an t-airgead 
a thuilleann siad agus iad ag siúl síos 
na sráideanna i rith an lae. Is daoine 
láidre iad a choinníonn orthu ag dul ar 
aghaidh in ainneoin gach rud. Níl meas 
ag daoine orthu sa chathair. Meastar gur 
tuathánaigh iad agus féachann daoine 
anuas orthu.  

Tosaíonn an lá dóibh nuair a éiríonn 
siad ag a ceathair a chlog ar maidin nó 
níos luaithe chun dul go dtí margadh 
Long Bien agus gach rud a fháil don lá 
crua atá rompu ag díol. Bíonn orthu go 
leor ciliméadar a shiúl agus iad ag iompar 
earraí troma ar a nguaillí agus an seans i 
gcónaí ann nach n-íocfaidh na custaiméirí 
an t-airgead go léir nó go mbuailfidh 
gluaisrothar iad. 

Muidne
Tusa an tintreach
Mise an toirneach
Ag rith i do dhiaidh
Trasna na spéire
Ach bím i gcónaí 
Deireanach

Mikaela Devaney
Coláiste Chroí Mhuire,  
An Spidéal

Mo Theanga 
Sí an Ghaeilge mo theanga ó bhéal
Is mé i mo chónaí anseo sa Ghaeltacht
Mé á labhairt mar pháiste
Mo mham ag insint scéalta. 
 
Ní grúpa mór muid
Na cainteoirí dúchais 
Ag imirt spóirt agus ag cumarsáid le chéile, 
Ar fad trí Ghaeilge     
 
An tOireachtas faoi Shamhain
Gach duine ag ceiliúradh
Daoine ag canadh, ag damhsa agus ag aisteoireacht 
Tá cultúr mór ann. 
 
Charlie Ó Frighil
Coláiste Chroí Mhuire, 
An Spidéal, Co na Gaillimhe

Éinín Beag 
na Teanga

Níl a fhios agam
Céard a tharlóidh don éinín beag

Is é ag streachailt in aghaidh na gaoithe
Ach tá dóchas ag an éinín beag

Go sroichfidh sé na crainn mhóra ghlasa
Chun foscadh a fháil ón ngaoth láidir

Níl a fhios agam
céard a tharlóidh don éinín beag

Tá an ghaoth i bhfad róláidir
An sroichfidh sé a theachín beag

Nó an mbeidh sé fliuch báite?

Emma Hall
Coláiste Chroí Mhuire, 

An Spidéal

Na Díoltóirí SráideNa Díoltóirí Sráide
Bíonn ar thuismitheoirí íoc as oideachas 

dá bpáistí i Vítneam ach ní bhíonn go 
leor airgid fágtha ag cuid mór daoine don 
oideachas tar éis íoc as éadaí, bia agus rudaí 
eile riachtanacha. Ní dhéanann na díoltóirí 
sráide a lán airgid ag díol earraí agus bíonn 
orthu an t-airgead sin a sheoladh chuig a 
gclann sa bhaile. Ní fheiceann siad a gclann 
ar feadh míonna nó blianta as a chéile agus 
is ábhar mór bróin é sin dóibh.  

Sa leabhar “Women on the Move” 
le Jensen, R. et al, míníonn Hoa atá 22 
bliana d’aois go raibh sí 17 mbliana d’aois 
nuair a tháinig sí go Hanoi chun airgead 
a fháil dá tuismitheoirí ionas go mbeadh 
a deartháir ábalta oideachas a fháil. Ach 
goideann daoine rudaí uaithi go minic 
is í ag díol ar na sráideanna. Dúirt na 
mná níos sine ná í léi gan screadaíl ar na 
gadaithe ar eagla go mbuailfí í.  

Tá méadú ag teacht ar líon na ndíoltóirí 
sráide i gcónaí agus is saol deacair é do na 
mná sin. Ní dhéanann siad ach méid beag 
airgid. In 2019 rinneadh taighde a léirigh 
go bhfaigheann siad níos lú ná 3,000,000 
VND sa mhí. Is é sin, níos lú ná 116 euro 
sa mhí. Seolann siad an chuid is mó de sin 
abhaile chuig a muintir. 

Sa deireadh bhí am iontach againn ag 
taisteal timpeall na tíre ag foghlaim go 
leor rudaí nua. Sheas sé seo amach dom 
mar gur cheap mé go raibh sé suimiúil 
foghlaim faoi dhaoine difriúla nach bhfuil 
curtha faoin spotsolas. Níl fheictear a 
gcuid oibre ar rud tábhachtach agus 
féachann daoine anuas orthu nuair a 
bhíonn siad ag obair chomh dian sin dá 
muintir sa bhaile. Tá sé spreagúil cloisteáil 
fúthu agus smaoineamh orthu. 

Shonagh Ní Thuathail Peelo,  
Baile Átha Cliath 6
Bhuaigh an saothar seo Duais  
Oireachtais 2020 

An Ghaeilge 
Is í an Ghaeilge mo theanga, 
Teanga mo shinsear, teanga na nGael 
Teanga bhinn, bhlasta, mo shinsear, 
Teanga a tógadh uainn leis an mbata scoir  
Agus cos ar bholg na Sasanach 
Is cosúil le ceol na fuiseoige í lá samhraidh  
Ar chriathrach Chonamara 
Nó ceol cláirsí i dteach an phobail 
Lá bainise 
 
Labhaoise Ní Bhéarra 

Coláiste Chroí Mhuire,  
An Spidéal,  
Co. na Gaillimhe 

Power  
Ranger
Ba mise an Power Ranger 
Le mo mhála scoile nua

Mise na bróga nua gorma 
Do mo chéad lá ar scoil 

Mise na pinn luaidhe go léir
Ag scríobh agus ag obair

Mise an clós agus mé ag breathnú
Ar na gasúir bheaga ag spraoi ionam

Mise an carr chun tú a thabhairt abhaile
Ó do chéad lá ar scoil 

Conor Mac Eochagáin
Coláiste Cholmcille,  
Indreabhán

Anseo Thuas sa Spéir

Is mise an ghrian
Ag scoilteadh na gcloch
Anseo thuas sa spéir

Is mise an ghealach
Ag déanamh daoine craiceáilte
Anseo thuas sa spéir

Is mise an scamall
A dhéanann gach rud dorcha
Anseo thuas sa spéir

Is mise an bogha ceatha 
Mo chríoch á lorg ag gach duine
Anseo thuas sa spéir

Orlaith Ní Churrain
Coláiste Chroí Mhuire,  
An Spidéal

An Nollaig
Tá na réalta sa spéir
is na ríthe sa mhainséar
Tá na coinnle ar lasadh
Leis na carúil á gcasadh
Gach duine sa chlann
Amuigh sa sneachta bán
Tá na bronntanais faoin gcrann
‘is an seomra uilig lán

Rachel Cox
Coláiste Chroí Mhuire,  
An Spidéal

Mise

Cónaím ar oileán beag san Eoraip 
Is oileáinín beag é, le daonra de 4.8 milliún 
Ina bhfuil cultúr difriúil a tháinig ó ghlúin go glúin 
Ina bhfuil níos mó beithígh ná daoine 
Ina bhfuil ceol traidisiúnta beomhar 
Ina bhfuil neart cluichí traidisiúnta 
Peil agus iomáint san áireamh 
Ina bhfuil stair dhorcha chasta 
Ina mbíonn sé ag báisteach go gasta 
Cónaím ar an Oileán Iathghlas 
Agus táim bródúil as mo thír

Eva Ní Chonchubhair 
Coláiste Chroí Mhuire,  
An Spidéal, Co na Gaillimhe

Seanbhróg Peile

Níl ionam ach seanphíosa leathair 
ag dul isteach sa bhruscar. 
Tá poll ionam agus táim róshean. 
Dhá bhliain d’aois! 
Tá cara agam – mo thaobh chlé! 
Bhíodh mé ag bualadh na liathróide gach lá
Ach anois tá bróga peile nua ag m’úinéir
Dathanna áille orthu níos fearr ná mé féin
Táimse brónach anois 
Is mé ag dul isteach sa bhruscar
Beidh mé uaigneach ansin sa bhruscar dorcha
Ach beidh mo chara liom – mo thaobh chlé!

Lauren Ní Aodha
Coláiste Ghobnatan,  
Baile Mhic Íre  
Co Chorcaí

Turas  
an Úill
Ag titim síos síos síos ón spéir
Táim ar mo bhealach síos 
Síos chomh fada leis an bhféar
Ag breathnú suas suas suas sa spéir
Feicim na héin, na héin go léir

Ag titim síos síos síos ar an bhféar
An sroichfidh mé an talamh
Nó an mbeidh mé i mo dhinnéar 
Ag na héin go léir?

Kianna Ní Mhárta
Coláiste Cholmcille, 
 Indreabhán, 
 Co na Gaillimhe 

Finscéal Chú Chulainn

Chuala mé scéal 
Gur mharaigh Setanta madra
Le sliotar a bhuail sé 
Lena chamán
Scéal atá agamsa
Agus ag muintir na háite
Ar feadh na mblianta

Katie Ní Ghallchóir 
Coláiste Chroí Mhuire,  
An Spidéal, 
Co. na Gaillimhe 

Cé Mise?
An t-ainmhí is deise
Bím ag léim go hard sa spéir
Gruaig fhada dhíreach orm
Le plaiteáil ar lá speisialta
Suíonn daoine orm is iad 
Ag rá liom cad le déanamh
Gléasann siad suas mé
Ionas go mbeidh mé 
Ag féachaint go deas
Rithim timpeall is
Bím ag léim chun
Áit a fháil ar an bhfoireann

Aisling Ní Chearnaigh
Coláiste Ghobnatan, 
Baile Mhic Íre

Cad é grá?
Cad é grá?
An gáire bolgánach é?
An bhfuil sé ar nós báistí?
Trom agus láidir? 
An duine é atá ag caoineadh?
Duine ag screadaíl Táim i ngrá leat? 
Cad é grá?

Katie Ní Chéidigh
Coláiste Chroí Mhuire, An Spidéal,  
Co na Gaillimhe

Ag Clamhsán
Caite taobh amuigh 
Gan aon rogha againn sa scéal
Cuireadh amach ag garraíodóireacht muid
Muid ag tabhairt amach; ag ardú súile ar na 
spéartha!

Ní raibh suim dá laghad againn 
I bpuiteach ná i bplandaí
Ach bhí orainn é a dhéanamh
Anois tá muid chomh salach le madraí!

Ag glanadh suas na créafóige 
Is ag éisteacht le canadh ‘s gleo na n-éan
Beidh orainn é a dhéanamh an chéad mhí eile arís
Ó, mo léan!

Sammie Ní Loideáin
Coláiste Cholmcille, Indreabhán,  
Co na Gaillimhe

Ag cur sneachta
Lá fuar a bhí ann,
Rith mé amach 
Hata mór ar mo cheann
Ag cur sneachta a bhí sé
Nach sásta a bhí mé
Bán chuile áit
Trí nó ceathair a bhí mé
Fear sneachta a rinne mé
Le scaif mhór air

Grace Hanley
Coláiste Chroí Mhuire,  
An Spidéal, Co na Gaillimhe

comhar.ie/og 



24

comhar.ie/og 


